
ކުޅިތަކަށް ދިމާވާ ގޮންޖެހުންތައް 
 

މޫސުމީ ބަދަލުތަކުގެ ސަބަބުން ކަނޑުގެ ލޮނުގަނޑު
އުފުލުމާއި، މޫސުން ގޯސްވެ ގުދުރަތީ ކާރިސާތައް އިތުރުވުމަކީ

ރާއްޖޭގެ ކުޅިތަކަށް އޮތް ބޮޑު ނުރައްކަލެއް.  
މީގެ ނޭދެވޭ އަސަރު، މީރުފެނާއި ވެލި މަދު ސަރަހައްދުތަކަށް
މާ ބޮޑަށް ކުރޭ.  އެގޮތުން، 2020 ވަނަ އަހަރު ކަނޑުގެ

ލޮނުގަނޑު އުފުލުމުގެ ސަބަބުން، މުޅި ރާއްޖޭގެ އެކި
ސަރަހައްދުތަކުން ގިނަ އަދަދެއްގެ ކަނޑޫ )ބްރުގޭރާ

ސިލިންޑްރިކާ( ގަސްތައް ވަނީ މަރުވެފައި

2020
ވަނަ އަހަރު ކަނޑުގެ ލޮނުގަނޑު
އުފުލުމުގެ ސަބަބުން ރާއްޖޭގެ ގިނަ
ސަރަހައްދުތަކަކުން ގިނަ އަދަދެއްގެ 

ކަނޑޫ މަރުވި!

ކުޅިތަކަކީ ގުދުރަތީ ގޮތުން ފެން ސާފުކޮށްދޭ ނިޒާމަކަށް ވުމުން، 
  އެތަންތަނަށް ތަޣައްޔަރުވުމުގެ އަސަރު ވަރަށް އަވަހަށް ކުރޭ.

ނަޖިސްފެނާއި، ގަސްކާނާއާއި، ތެލާއި އަދި ޕްލާސްޓިކް ފަދަ ތަކެތީގެ
ސަބަބުން ފެނުގެ ފެންވަރު ދަށްވެ، ކަނޑުގެ ދިރުންތަކަށާއި،

ދިރުންތަކުގެ މުއްސަނދިކަމަށާއި އަދި މަސްވެރިކަމަށް އޭގެ ނުރައްކާ
ކުރިމަތިވޭ

 
ރިސޯޓުތަކާއި، ގެދޮރުވެރިކަމާއި އަދި އެއާޕޯޓްތައް
ހެދުމަށްޓަކައި އަތިރިމަތީގެ ސަރަހައްދުތައް ތަރައްގީ
ކުރާއިރު ވެލި ނުވަތަ އެހެނިހެން ތަކެތި އަޅައިގެން
ތިލަ ފަޅުތައް ހިއްކުމުގެ ސަބަބުން ކުޅިތައްް

ސީދާގޮތުން ހަލާކުވެ، އެތަންތަން އިތުރަށް ދިރުމަށް
އޮންނަ ފުރުސަތު ހަނިވެގެންދޭ


